
గంగమ్మ గంగమ్మా కోలు

ఘనమైనా గంగా కోలు              ॥గంగమ్మ॥



ఆమబ్బు తెప్పల్లో కోల్ - ఆమంచుకోండల్లో కోల్

ఆయెండి కొండల్లో కోలు దగ్గున మెరిసిందే కోలు

ఉరుముల్లో మెరుపుల్లో కోల్ - ఉరుకొచ్చె గంగమ్మకోల్

సినుకుల్లో గంగమ్మా కోలు సిందేసి ఆడిందే కోలు         
॥గంగమ్మ॥



గంగమ్మ గంగమ్మా కోల్ ముత్యాల గంగమ్మా కోల్

ముత్యాల గంగమ్మా కోల్ ముద్దుగ మెరిసిందే కోల్

రత్నాల గంగమ్మా కోలు రవ్వల గొలుసేసే కోలు

పగడాల గంగమ్మా కోలు పరవాశించిందే కోలు           
॥గంగమ్మ॥



వయ్యారి గంగమ్మ కోల్ వంపులు దిరిగిందే కోల్

బంగారి గంగమ్మ కోల్ సింగార మొలికిందే కోల్

పట్టంగ పరమేశు కోలు మెలికలు దిరిగిందే కోలు

ఎత్తీపోతల్లో కోలు ఎగిరి దునికిందే కోలు                   
॥గంగమ్మ॥



రామాసక్కనిదీ గంగమ్మ సూడా సక్కనిదే కోల్

సుక్కోలే గంగమ్మ కోల్ సక్కంగున్నాదే కోల్

ముక్కంటి శివుడమ్మో కోలు మదిలో మోహించి కోలు

జంగమ వేశంలో కోలు ఎనుకంగ బడ్డాడే కోలు             
॥గంగమ్మ॥



ఉరికురికి గంగమ్మా కోల్ ఊపిరి బట్టిందే కోల్

చెర్లున్న బెస్తోల్ల కోల్ చెంతకు జేరిందే కోల్

		 ఈ పేజీలో చివరి మార్పు 19 జూన్ 2021న 14:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

